“Федераль дәүләт белем биреү стандарттарына ярашлы ябай математик төшөнсәләр биреүҙә инновацион технологиялар”
Баланы тәрбиәләүҙең төп бурыстарының береһе – уның аҡыл кимәлен, фекерләү ҡеүәһен үҫтереү.
Мәктәпкәсә йәштәге балалар араһында бөтә нәмәгә вайымһыҙ ҡарашлы балалар булыуы хафаға һала. Әгәр ҙә баланың занятиела булған эшмәкәрлектәргә ҡыҙыҡһыныуы булмаһа, ниндәйҙер яңылыҡ алырға ынтылышы булмаһа- был бөтәһе өсөн дә ҙур бәлә. 
Заман талаптарына ярашлы белем биреүҙә балаларҙың аҡыл – зиһенен үҫтереү проблемаһы айырыуса ҙур урын алып тора. Сөнки балаларҙы ижади фекерләргә өйрәтеү, үҙ – аллы ниндәй ҙә булһа проблеманы сисеү юлдарын табырға өйрәтеү – мөһим мәсьәләләрҙең береһе.

Нисек итеп һуң балаларҙың ҡыҙыҡһыныуҙарын үҫтеррергә?

Бының өсөн белем биреүҙе мауыҡтырғыс итеп ойошторорға кәрәк. Мауыҡтырғыс итеп белем биреү барышында эмоциональ – фекерләү процестары, күҙәтеүсәнлек, уйлап табыу, күҙ алдына килтереү, сағыштырыу, иҫкә төшөрөү кеүек процестар ҙа үҫешә. 
Шулай итеп, занятие ҡасан мауыҡтырғыс була ала инде?

· әгәр ҙә бала уйлаһа (анализлай, сағыштыра, дөйөмләштерә, иҫбат итә);

· ғәжәпләнһә (ҡаҙаныштарына, яңылыҡтарға шатланһа);
· фантазиялы булһа (үҙаллы яңы образдар тыуҙыра);

· өлгәшһә (маҡсатҡа ынтылышлы, һөҙөмтәгә ирешеү маҡсатында ихтыяр көсө белдерә)
Теманың актуаль булыуы: 

· Математика  - ауыр фән.  Мәктәптә уҡығанда балаға ауырлыҡтар тыуҙырыуы мөмкин. Шуның өсөн балаларҙы мәктәпкә әҙерләгәндә  уларҙы логик фекерләү нигеҙҙәре менән таныштырыу мөһим, сәнки фекерләү бөтә эшмәкәрлектәрҙә лә ҡулланыла һәм математик күҙаллауҙар үҫтереүҙә нигеҙ булып хеҙмә итә. Логик операцияларҙы үҙләштерһә бала иғтибарлы була, таҙа һәм аныҡ фекер йөрөтөргә өйрәнә, үҙенең хаҡлылығын башҡаларға иҫбатлай ала. 
· Үҫешкән логик фекерләү  - тәбиғәттән бирелгән бүләк түгел. Логик фекерләү үҫтереү өсөн шөғөлләнергә кәрәк.  Мәктәпкәсә педагогкала балаларҙың интеллектуаль һәләттәрен үҫтереүсе күп кенә технологиялар бар. Айырыуса стандарт булмаған дилактик ысулдар ҡулланыу яҡшы һөҙөмтә бирә. Ундайҙарға “Дьенештың логик блоктары”, “Кюизенерҙың төҫлө таяҡсалары” инә. 
Тағы ла ҡыҙыҡлы уйындар “Танграм, “Пифагор”, “Колумб йомортҡаһы”, “Вьетнам уйыны”, төрлө лабиринттар логик фекерләүҙе үҫтерегә ярҙам итә. 
Шулай итеп, Федераль дәүләт белем биреү стандарттарына ярашлы балаларға белем биреү иң беренсе балаларҙың танып белеү һәләтен үҫтереүгә йүнәлтелгән. Ә был иһә  баланың фекерләү процесы үҫеше менән тығыҙ бәйле. 
 
1. Универсаль булған яңы технологияларҙың береһе – Дьенештың логик блоктарын ҡулланыу. Бының өсөн Дьенеш блоктарын һәм Кюизенер таяҡсаларын булдырыу мотлаҡ. 
Был материал бик ҡыҙыҡлы һәм мауыҡтырғыс. 
Золтан Дьенеш – венгер психологы һәм математик. 
   
Логик блоктар – универсаль дидактик материал. Уның ярҙамында танып белеү бурыстарын бик яҡшы тормошҡа ашырып була.  Дидактик  материал  предметты символдар һәм билдәләр менән алмаштырыуға нигеҙләнгән. (Моделләштереү алымы).   

Дьенеш блоктары менән эшләү ябайҙан ҡатмарлыға принцибына таянып әҙерләнгән. 
Логик блоктар 48 логик блоктарҙан тора. Улар бер – береһенән 4 төрлө үҙенсәлектәре менән айырылып тора. 

· формаһы –түңәрәк, шаҡмаҡ, өсмөйөш, дүртмөйөш;
· төҫө менән – ҡыҙыл, һары, күк;
· размеры менән – ҙур һәм бәләкәй;
· ҡалынлығы – ҡалын һәм нәҙек.
Маҡсат:  Мәктәпкәсә йәштәге балаларҙың танып белеү, аҡыл – зиһенен, ижади һәләттәрен үҫтереү. 

Бурыстар:
- Фекерләү күнекмәләрен үҫтереү: сағыштырыу, анализлау, классификациялау, дөйөмләштереү, мәғлүмәтте абстрагировать, кодировать, декодировать  (расшифровывать) итеү.  
- Балаларҙы геометрик фигуралар, формалар һәм размерҙары, ҡалынлыҡтары  менән таныштырыу. 

-  Арауыҡтағы күҙаллауҙар үҫтереү.
-  Хәтер, иғтибар, фекерләү процестарын үҫтереү.

-  Балаларҙың ижади һәләттәрен, фантазияһын, моделләштереүгә һәм ҡоролмалар төҙөүгә һәләттәрен үҫтереү
Блоктар менән эш формалары:

· ойошторолған белем биреү эшмәкәрлеге, 
· математика мөйөшөндә үҙ аллы уйындар 
· бергә эшмәкәрлек : сюжетлы – ролле уйындар, хәрәкәтле уйындар, өҫтәл уйындары.
· хәрәкәтле уйындарҙа: (предмтелы ориентир табыу,, йорттарҙың, юлдарҙың, лабиринттарҙың тамғалары).
· сюжетлы – ролле уйындарҙа: “Магазин” – аҡса; “Почта” – йорттоң адресы;  “Поезд” – билеттар, урындарҙың билдәһе.
Блоктар менән эш алымдары:
· Инструкциялар
· Аңлатыу, күрһәтеү
· Һорауҙар
· эште үтәгәс балаларҙың телдән отчеты
· Контроль, баһалау.
Эш итеү шарттары
· балаларҙы яңы белем алыу теләге булған өсөн маҡтау, хуплау
· Кире баһа бирмәҫкә
· Баланың эшен үҙенеке менән генә сағыштырыу.
Дьенеш блоктары менән уйындар балаларға нимә бирә :

1. Фекерләү процестары үҫешә (  анализлау, саыштырыу, дөйөмләштереү)

2.  Объекттарҙың төрлө сифаттарын таба белергә өйрәтә 

3. Хәтеҙә бер, бер үк ваҡытта  предметтың бер нисә сифаттарын тоторға өйрәнә. 

4. Объеттарҙы бер нисә сифаты  буынса дөйөмләштерә. 
Карточкалар менән эш:
Карточкаларҙа блоктарҙың шартлы тамғалары билдәләнгән:
· -төҫ - тап
· -форма – геометрик фигура
· -размер – өй силуэты (ҙур, бәләкәй)
· -ҡалынлығы – фигураларҙың контурҙары менән (түңәрәк, шаҡмаҡ, тура дүртмөйөш, өсмөйөш )
· Карточкаларҙы һайлап алғанда балалар уларҙың төҫө, формаһы, үлсәме, ҡалынлығы тураһында беләләр һәм шул сифаттарҙы алмаштырыу һәм кодлаштырыу (шартлы билдәләрҙе системаға һалыу )буйынса күнекмәләр үткәрәләр. 
· Карточкаларҙа күрһәтелгән сифаттары буйынса блоктар эҙләгәндә балалар улар тураһында шарлы тамғаларҙағы мәғлүмәттәрҙе асып һөйләйҙәр (декодирование)  
Һығымта:  Карточкалар балаларға күргәҙмәле – образлы фекерләүҙән күргәҙмәле – схематик фекерләүгә күсергә ярҙам итәләр, ә  “сифаттары юҡ” тип билдәләнгән карточкалар  һүҙле – логик фекерләүгә ярҙам итәләр. 
1 этап  «Блоктар менән танышыу»:

3- 4 йәшлек балалар:
· Бурыстар:
· Балаларҙы геометрик фигуралар, предметтарҙың формалары, размерҙары, ҡалынлыҡтары менән таныштырыу.
· Балалар блоктар менән уйнайҙар, төрлө ҡоролмалар төҙөйҙәр, альбомдарҙа  фигураларҙы моделдәргә һалып уларҙың һүрәттәрен эшләйҙәр. 
2 этап  «Сифаттарҙы билдәләү һәм абстрактлаштырыу»:

4-5 йәшлек балалар
Бурыстар:
 - Предметтарҙа 1-4  сифаттарын таба белергә өйрәтеү (төҫө, формаһы, размеры, ҡалынлығы буйынса) һәм бер предметты башҡаларынан  айырып һүрәтләү (абстрагированиеу). 
- Сифатты белдергән һүҙ менән уның образы араһындағы тотороҡло бәйләнеште үҫтереү.  Развивать устойчивую  связь между образом свойств и  словом, которое его обозначает
- үҙ аллы  ябай булған эш итеү алгоритмы төҙөү. (линейный алгоритм)
Уйындар: 
«Шундай уҡ фигураны тап»
«Тәртип булдыр»
«Кем блокты тиҙерәк йыйыр»
«Тылсымлы моҡсай»
 «Муйнсаҡты йый» 
«Сылбыр төҙө»
3 этап «Сағыштырыу,  классификациялау, дөйөмләштереү»

5-6 йәшлек балалар
Бурыстар:
· - Сағыштырырға, классификацияларға, дөйөмләштерегә өйрәтеү (1, 2, 3 сифаттары буйынса).
·  - Бирелгән сифаттары буйынса предметтарҙы сағыштырыу
Уйындар:   
· «Икенсе рәт»
· «Юл төҙө»
· «Нимә үҙгәрҙе»
· «Ниндәй фигура артыҡ?»
· «Обручтар менән уйындар»
4 этап  «Логик операциялар»
6-7 йәшлек балалар
Бурыстар:
· -“түгел”, “һәм”, “йәки” һүҙҙәре менән логик операциялар эшләргә өйрәтеү. 
· - Предметтарҙың символ – билдәләренә ҡарап ниндәйҙер сифаттарының булыу – булмауын аңлата белеү.
·  - Логик фекерләү үҫтереү, предметтарҙың сифаттары тураһындағы мәғлүмәттәрҙе символ – билдәләр ярҙамында кодлаштырыу һәм айырып билдәләү. 
· - Анализлау, сағыштырыу һәм дөйөмләштереү  күнекмәләренә өйрәтеү.
· - Бер сифаты буйынса күплекте  подмножестволарға бүлеү, “түгел” һүҙе менән логик операциялар эшләргә өйрәтеү. 
Уйындар:
· «Архитекторҙар»
· «Логик  поезд»
· «Һандар мозаикаһы»
Эш һөҙөмтәһе:

· Балалар материал менән ойошторолған белем биреү эшмәкәрлектәрендә, үҙ аллы эшмәкәрлектә ҡуллана алалар. 
· Сенсор эталондар, арауыҡта ориентир табыу формалаштырыла.  
· Логик фекерләү формалаша: анализлау, сағыштырыу, һығымта яһау, классификациялау, дҡйҡмләштереү.
КЮИЗЕНЕР ТАЯҠСАЛАРЫ

         «Кюизенер таяҡсалары » – һанау таяҡсалары. Улар һандарҙы төҫлө күрһәтә, төҫлө таяҡсалар, төҫлө һандар,  төҫлө линейка. 

Бурыстар:
1. Һандар теҙмәһе һәм һандар составы тураһында аңлатмалар формалаштырыу. 
2. “Күберәк - әҙерәк”, “ҙурыраҡ – бәләкәйерәк”, “уң - һул”, “араһында”, “оҙонораҡ”, “бейегерәк” һ.б. мөнәсәбәттәр тураһында аңлы рәүештә фекер йөрөтөү. 
3. Балаларҙы бер бөтөндө өлөштәргә бүлергә, объекттарҙы шартлы үлсәмдәр менән үлсәргә һәм ябай функциональ бәйләнештәрҙе аңларға өйрәтеү. 
4. Тығыҙ рәүештә ҡушырға, алырға, ҡабатларға,  бүлергә өйрәтеү. 
 
5. Психик процестар үҫтереү: үҙләштереү, зиһенгә алыу (восприятие), фекерләү (анализ, синтез, классификация, сағыштырыу, шартлы билдәләр системаһы менән эш итеү),  күреү һәм ишетеү хәтере,  иғтибар,   күҙ алдына килтереү, телмәр.
6.  Балалар ижадын үҫтерегә булышлыҡ итеү, фантазияһын, күҙ алдына килтереү һәләтен, танып белеү активлығын үҫтереү. 
7. Коллективта эш итергә йөрәтеү.
Комплект 10 төрлө төҫтәге һәм формалағы пластмасс призмаларҙан тора. Иң бәләкәй призманың размеры 10 мм һәм ул куб тәшкил итә. 
Копмлект составына инәләр:
аҡ – 1 һаны - 25 штук,
алһыу -  2 һаны - 20 штук,
зәңгәр  – 3 һаны - 16 штук,
ҡыҙыл – 4 һаны - 12 штук,
һары   – 5 һаны  - 10 штук,
көрән күк  – 6 һаны  - 9 штук, 
ҡара  –  7 һаны  - 8 штук,
ҡуйы ҡыҙыл – 8 һаны - 7 штук,
күк  –  9  һаны - 5 штук,
ҡыҙыл һары  – 10 һаны  - 4 штук. 
Кюизенер таяҡсалары - күп функциялы математик ҡулланма. 
Таяҡсаларҙың төҫө һәм размеры һандарһы моделләштереп, балаларға абстракт аңлатмаларҙы танырға өйрәтә. Бынан тыш, балалар арауыҡтағы мөнәсәбәттәрҙе үҙләштерә (уңда, һулда, буйында, уңдараҡ, һулдараҡ, өҫтәрәк һ.б.  Балалар төҫ һәм һандарҙың бәйләнештәрен һәм,  киреһенсә,  һан һәм төҫ араһындағы бәйләнештәрҙе үҙләштерә.  
2, 4, 8 һандарын белгерткән таяҡсалар “ҡыҙыл ғаиләгә” берләшә; 3,6,9 " һандары – “күк ғаиләгә”.  "Һарылар ғаиләһен" 5, 10 һандары тәшкил итә.  
Ундай һандар ғаиләһе осраҡлы барлыҡҡа килмәгән,  ә ниндәйҙер бәйләнештә бирелгән. Мәҫәлән, “ҡыҙылдар ғаиләһенә” икегә ҡалдыҡһығ бүленә торған һандар инә, ә “күктәр ғаиләһенә” - өскә ҡалдыҡһыҙ бүленә.  “Һарылар ғаиләһенә” ингән һандар бишкә ҡалдыҡһыҙ бүленә. Аҡ төҫтәге кубик – бер бөтөн һан, ул төрлө таяҡсаларҙың буйына һалына ала. Ә 7 һаны ҡара төҫ менән билдәләнә һәм айырым “ғаилә” тәшкил итә. 

Һәр набор бер ҡағиҙәгә буйһона:  таяҡсаның оҙонлоғо ни тиклем оҙонораҡ булһа, шул тиклем ул белдергән һандың мәғәнәһе ҙур була. 

Һәр таяҡса – төҫ һәм дәүмәле менән билдәләнгән һан. 
Өйрәтеү этаптары 
Беренсе этапта таяҡсалар уйын материалдары булып хеҙмәт итәләр.   Балалар улар менән ябай кубиктар һәм таяҡсалар  менән уйнаған һымаҡ уйнайҙар, төрлө конфигурациялар төҙөйҙәр. Балаларҙы уларҙың конкрет образдары һәм материалдарҙың төҫтәре, дәүмәлдәре, размерҙары ылыҡтыра.  Икенсе этапта   таяҡсалар балалар өспөн математик ҡулланмалар ролен уйнай.

   
Дьенеш блоктары һәм Кюизенер таяҡсалары менән уйындар күп төрлө. Иң мөһиме, уйындар айырым бер системала булырға тейеш: ябайҙан ҡатмарлыға принцибы буйынса. Шул саҡта ғына бындай уйындар балалар өсөн “фекерләү мәктәбе” була ала. 
Ҡулланылған әҙәбиәт:

1.Методические рекомендации к использованию блоков Дьенеша «Давайте вместе поиграем»;

2. Методические рекомендации к использованию  палочек Кюизенера «На золотом крыльце»;

3.  Учебно – методический комплекс игровых материалов к логическим блокам Дьенеша;

4. Учебно – методический комплекс игровых материалов к цветным, счетным палочкам Кюизенера.
